
 

 

 

 ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 
ᐅᓗᕆᐊᓇᖅᑐᒦᑦᑕᐃᓕᒪᓂᖅ 

ᓄᖅᑲᑎᑦᓯᓇᓱᐊᕐᓂᖅ ᓱᕋᐃᓪᓗᑎᒃ ᐃᓵᖅᐸᑦᑐᓂᑦ 

               

ᒪᐃ 18, 2016 (ᐃᖃᓗᐃᑦ, ᓄᓇᕗᑦ) ᓄᓇᓕᐸᐅᔭᒃᑯᑦ ᐃᖃᓗᓐᓂ ᖃᐅᔨᒃᑲᐃᒍᒪᓕᕐᒥᔪᑦ 

ᐃᖃᓗᓐᓂᒥᐅᑕᓂᒃ ᐃᖃᓗᓐᓂ ᐸᓖᓯᒃᑯᑦ ᐊᒻᒪ ᑭᒃᑯᑐᐃᓐᓇᕐᓂᒃ ᐊᑦᑕᓇᑦᑕᐃᓕᒪᑎᑦᓯᓂᕐᒥᑦ 

ᑲᑎᒪᔨᕋᓛᑦ ᐃᖅᑲᐃᑎᑦᓯᔾᔪᑎᒥᑦ ᓴᖅᑮᔪᒪᓕᕐᒥᔪᑦ ᐅᓗᕆᐊᓇᖅᑐᒦᑦᑕᐃᓕᒪᐅᑎᑦᓴᓂᑦ 

ᑭᒃᑯᑐᐃᓐᓇᕐᓄᑦ ᓇᒻᒥᓂᖏᓐᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᓄᓇᓕᓐᓂᒥᐅᑕᓄᑦ. 

- ᓯᓚᒥ ᖃᐅᒪᓯ ᖃᐅᔨᓴᐃᓐᓇᐸᓪᓗᒋᑦ ᖄᑦᓯᒪᓕᖕᖏᒃᑲᓗᐊᕐᒪᖔᑕ. 

- ᖃᓂᒋᔭᓯ ᐃᓪᓗᓖᑦ ᑭᒃᑰᒻᒪᖔᑕ ᖃᐅᔨᒪᓇᓱᐊᖅᐸᓪᓗᒋᑦ. 

- ᓯᓚᒧᑦ ᕿᒪᐃᕙᖕᖏᓪᓗᓯ ᑐᒃᑲᕆᐊᓕᓐᓂᑦ, ᑎᓱᕋᐅᑎᓂᑦ ᐊᒻᒪ ᓴᓇᕐᕈᑎᓂᑦ ᐅᓐᓄᐊᒃᑯᑦ 

ᕿᒪᑦᓯᒪᓂᐊᕐᓗᒋᑦ. 

- ᐃᓪᓗᓯ ᐊᒻᒪ ᓄᓇᒃᑰᔫᓯ ᑮᑉᐸᓪᓗᒋᑦ. 

ᐊᑯᓂᐊᓗᒃ ᐊᐅᓪᓚᕐᓯᒪᓂᐊᕈᑦᓯ 

- ᐃᓪᓗᓐᓃᑎᑦᓯᓇᓱᐊᖅᐸᓪᓗᓯ ᐅᕝᕙᓘᓐᓃᑦ ᑎᓕᓯᓯᒪᓗᑎᑦ ᖃᐅᔨᓴᖅᑕᐅᑎᑉᐸᓪᓗᒍ ᖃᐅᑕᒫᑦ 

ᐃᓪᓗᐃᑦ. 

- ᓯᕿᖕᖑᔭᒃᑯᑦ ᐃᑭᑦᑕᐅᑎᖃᖅᑎᓪᓗᒋᑦ ᑏᕖᓯ/ᓈᓚᐅᑎᓯᓗ ᐊᒻᒪ ᐃᓪᓘᑉ ᐃᓗᐊᓂ ᖃᐅᒪᐃᑦ. 

- ᓴᓂᑦᓯᓐᓂ ᐃᓪᓗᓖᑦ ᖃᐅᔨᒪᑎᑉᐸᓪᓗᒋᑦ ᐊᐅᓪᓚᕐᓯᒪᓂᕐᓂᒃ ᐃᓪᓗᓯᓐᓂᑦ 

ᐃᓵᖅᑕᐅᓕᖕᖏᒃᑲᓗᐊᕐᒪᖔᖅ ᖃᐅᔨᓴᖅᐸᓂᐊᕐᒪᑕ. 

- ᐊᐳᑕᐃᔭᖅᐸᓪᓗᒋᑦ ᐃᓪᓗᓐᓄᑦ ᐱᓱᕝᕕᓯ/ᓄᓇᓯᐅᑎᖃᕐᕕᓯᓗ. 

 

ᑲᖐᓇᖅᑐᐃᑦ ᐱᕋᔭᓕᕐᓂᖏᓐᓂᑦ ᐅᖃᐅᓯᕆᕙᓪᓗᒋᑦ ᐸᓖᓯᒃᑯᓐᓄᑦ (867) 979-1111. 

ᐃᓪᓗᓂᑦ ᓱᕋᐃᔪᑦ ᐃᓵᖅᑐᑎᒃ ᐱᕋᔭᓐᓂᐅᔪᓐᓇᐸᑦᑐᑦ ᖃᐅᔨᔭᐅᒐᐃᒻᒪᑕ ᐃᓄᖃᖕᖏᑦᑐᑦ, ᐊᑏ 

ᖃᓄᖅᑑᕐᓯᒪᕙᒋᑦᓯ ᐊᖏᕐᕋᓯ ᐱᖁᑎᓯᓗ ᐃᓵᖅᑕᐅᕙᓐᓂᐊᖏᒻᒪᑕ ᑎᓪᓕᒑᖑᕙᓐᓂᐊᖏᒻᒪᑕᓗ. 

 

 

 

 


